
 

 

 

 

Զեկույց 

 

«Զանգեզուրի պղնձամոլիբդենային կոմբինատ» ՓԲԸ-ի, «Կապանի 
լեռնահարստացման կոմբինատ» ՓԲԸ-ի, «Լիճքվազ» ՓԲԸ-ի 

հանքարդյունաբերական գործունեության ազդեցությունը Կապան և 
Քաջարան համայնքների սոցիալ-էկոլոգիական վիճակի վրա 

 

 

 

  

 

Երևան 2025 

 

 



 

 

 

Զեկույցը պատրաստվել է «Էկոլուր» տեղեկատվական հասարակական 

կազմակերպության կողմից՝ «Հայաստանի հանքարդյունաբերական տարածքների 

էկոլոգիական վերափոխում» ծրագրի շրջանակում, որն իրականացվում է չեխական 

«Առնիկա» ոչ կառավարական կազմակերպության և հայաստանյան «Համայնքային 

համախմբման և աջակցության կենտրոն» և «Էկոլուր» տեղեկատվական 

հասարակական կազմակերպությունների հետ համատեղ, Չեխիայի 

Հանրապետության Արտաքին գործերի նախարարության ֆինանսական 

աջակցությամբ՝ «Վերափոխումների աջակցության» (Transition) ծրագրի 

շրջանակում։ 

 

Սույն հրապարակման բովանդակությունը չի արտացոլում Չեխիայի 

Հանրապետության Արտաքին գործերի նախարարության կամ որևէ ֆինանսական 

աջակցություն տրամադրող կառույցի պաշտոնական դիրքորոշումը։ 

Հետազոտության բովանդակության համար ամբողջական 

պատասխանատվությունը կրում են հեղինակները։ 

 

 

 

 

 

 

 

 

 

 

 

 

 

 



 

 

Հանքարդյունաբերության ոլորտը համաշխարհային տնտեսության մեջ դառնում է 
գերակշռող՝ հաշվի առնելով էլեկտրոնային արդյունաբերության և ժամանակակից 
այլ տեխնոլոգիաների մեջ կիրառվող կրիտիկական տարրերի և հազվագյուտ 
հողային մետաղների նկատմամբ աճող գլոբալ հետաքրքրությունը։ Այս 
տեսանկյունից Հայաստանի բնական ռեսուրսները ներկայացնում են զգալի 
հետաքրքրություն և հիմնականում արտահանվում են որպես հումք։ 

Արդյունաբերական ձեռնարկությունների արտադրանքում հազվագյուտ հողային 
տարրերը չեն դիտարկվում որպես հիմնական արտադրանք, թեև դրանք առկա են 
որպես ուղեկցող տարրեր և չեն ենթարկվում համապատասխան գնահատման։ 
Արդյունքում, վերջնական արտադրանք ստանալու նպատակ չհետապնդելով, 
ձեռնարկությունները շահագրգռված են ոչ այնքան բարձր տեխնոլոգիաների 
կիրառմամբ, որքան արդյունահանման ծավալների մեծացմամբ, որոնցից էլ 
հիմնականում կախված է նրանց շահույթը։  

 

 
Գեղանուշի պոչամբար, Սյունիքի մարզ, Հայաստան, լուսանկարը՝ «Էկոլուր»-ի 

Այն ազդակիր համայնքները, որոնց տարածքներում գործում են 
հանքարդյունաբերական ձեռնարկություններ, ունեն արտահայտված 
կախվածություն դրանցից՝ ինչպես տնտեսական, այնպես էլ սոցիալական և 
էկոլոգիական առումներով։ Համայնքները հանքարդյունաբերության ոլորտից 
ստանում են որոշակի եկամուտներ հողի վարձակալության վճարների, տարբեր 
ծրագրերի ֆինանսավորման, ինչպես նաև ռոյալթիի 2 տոկոսի տրամադրման, որոնք 
ուղղվում են սոցիալական և տնտեսական կարիքների բավարարմանը։ 



 

 

Խոշոր ձեռնարկությունների շուրջ ձևավորվում է փոքր բիզնեսի զարգացած 
ենթակառուցվածք, որն ապահովում է բնակչության զբաղվածությունը և վերջինիս 
շահագրգռվածությունը ոլորտի զարգացման հարցում։ Տնտեսական 
առավելությունները պայմանավորված են նաև համեմատաբար բարձր 
վարձատրվող աշխատատեղերի ստեղծմամբ, ինչը Հայաստանի պայմաններում 
կարևոր մոտիվացիա է։ 

Բացասական ազդեցությունների շարքին են դասվում աղտոտման բարձր ռիսկերը և 
շրջակա միջավայրի ու բնակչության առողջության վրա բացասական 
ազդեցությունը, «կանաչ տնտեսության» հետ շահերի բախումը, ազդակիր 
համայնքներում միջին և փոքր բիզնեսի գործունեության ոլորտների 
սահմանափակվածությունը, ինչպես նաև համայնքների այլընտրանքային 
զարգացման իրական և արդյունավետ ծրագրերի գործնական բացակայությունը։ 

 
Քաջարանի պղնձամոլիբդենային հանքավայր, Սյունիքի մարզ, Հայաստան, լուսանկարը՝ «Էկոլուր»-ի 

 
Հանքարդյունաբերական ոլորտի հիմնական կարգավորումները 

Հանքարդյունաբերության ոլորտի կարգավորումներն ամրագրված են Հայաստանի 
Հանրապետության գործող օրենսդրությամբ, ինչպես նաև պայմանագրային 
փաստաթղթերով։ 

Հանքարդյունաբերության ոլորտի օրենսդրական դաշտը մանրամասն ներկայացված 
է Հայաստանի արդյունահանող ճյուղերի թափանցիկության նախաձեռնության 
(ԱՃԹՆ) 2023-2024 թվականների Ազգային հաշվետվության մեջ և ընդգրկում է 
տնտեսական, սոցիալ-էկոլոգիական կարգավորումներ։ Պաշտոնական կայքում 



 

 

հրապարակված հաշվետվությունը 1  պարունակում է ինչպես փաստական 
տեղեկատվություն, այնպես էլ եզրահանգումներ, որոնք մեծապես արտահայտում են 
հանքարդյունաբերական ընկերությունների և ոլորտի համար պատասխանատու 
պետական մարմինների դիրքորոշումը՝ ուղղված արդյունահանող ոլորտի 
զարգացմանը։ 

Հայաստանի ԱՃԹՆ բազմաշահառու աշխատանքային խմբում ընդգրկված 
քաղաքացիական հասարակության խմբակցությունը բազմիցս ներկայացրել է 
հանրության դիրքորոշումը հիմնական կարգավորող փաստաթղթերի վերաբերյալ, 
մասնավորապես՝ ՀՀ «Ընդերքի մասին» օրենսգրքի 2 , Հանքարդյունաբերության 
ոլորտի զարգացման ռազմավարության և գործողությունների ծրագրի3, ինչպես նաև 
«Շրջակա միջավայրի վրա ազդեցության գնահատման և փորձաքննության մասին» 
ՀՀ օրենքի4 և մի շարք ենթաօրենսդրական ակտերի առնչությամբ։ 

Այնուամենայնիվ, ազդակիր համայնքների և տեղական բնակչության սոցիալ-
էկոլոգիական իրավիճակի բարելավմանն ուղղված հիմնական պահանջները հաշվի 
չեն առնվել և չեն ներառվել ոչ ռազմավարության մեջ, ոչ էլ «Շրջակա միջավայրի վրա 
ազդեցության գնահատման և փորձաքննության մասին» ՀՀ օրենքում։ 

«Շրջակա միջավայրի վրա ազդեցության գնահատման և փորձաքննության մասին» 
ՀՀ օրենքում կատրված որոշ փոփոխություններ չեն բխում հանրային շահերից,  
ներառում են դրույթներ, որոնք հնարավորություն են տալիս որոշումների կայացման 
ընթացքում կիրառել երկակի չափանիշներ։  

 

Պայմանագրային և թույլտվության փաստաթղթերը հիմնված են բիզնեսի կոնկրետ 
գործունեության համար մշակված ծրագրերի տնտեսական, էկոլոգիական և 
սոցիալական գնահատումների վրա, ինչպես նաև՝ ազդակիր համայնքների հետ 
հարաբերությունների կարգավորման։ 

Սույն զեկույցի համատեքստում հատուկ ուշադրության են արժանի սոցիալ-
էկոլոգիական բնույթի կարգավորումները, որոնք ունեն ինչպես անմիջական, 
այնպես էլ անուղղակի և երկարաժամկետ ազդեցություն տեղական բնակչության 
կյանքի, առողջության և ազդակիր համայնքների զարգացման վրա։ 

Արդյունահանող ոլորտի ծրագրերի մասով համայնքների բնակչությունը 
ներգրավվում է որոշումների ընդունման գործընթացում հիմնականում հանրային 
լսումների միջոցով, որոնց ընթացակարգը սահմանված է ՀՀ կառավարության 2018 թ. 
հոկտեմբերի 10-ի N 1146-Ն «Հանրային քննարկումների կազմակերպման և 
անցկացման կարգի մասին» որոշմամբ5։ 

 
1 https://www.eiti.am/hy/  
2https://www.arlis.am/hy/acts/72865  
3 https://www.arlis.am/hy/acts/177824  
4 https://www.arlis.am/hy/acts/93148  
5 https://www.arlis.am/hy/acts/126002  

«Շրջակա միջավայրի վրա ազդեցության գնահատման և փորձաքննության մասին» 
ՀՀ օրենքը հաշվի է առնում ազդակիր համայնքի կարծիքն առաջին կամ նախնական 
հանրային լսումների արդյունքում, որը կազմակերպվում են ընկերության և 
ազդակիր համայնքի համագործակցությամբ։ Առաջին լսումների ընթացքում 
ընկերությունը պարտավոր չէ ներկայացնել ամբողջական հայտ այն 
հիմնավորումներով, որոնք պահանջվում են պետական փորձաքննության համար, և 
իրավունք ունի իր գործունեության մտադրությունները ներկայացնել ցանկացած 
ձևաչափով։ 

Պատասխանատու պետական մարմինների ներկայացուցիչները նույնպես չեն 
մասնակցում առաջին լսումներին։ ՀՀ շրջակա միջավայրի նախարարության 
«Շրջակա միջավայրի վրա ազդեցության փորձաքննական կենտրոն» ՊՈԱԿ-ն 
ընկերության հայտը դիտարկում է միայն այն բանից հետո, երբ համայնքը 
նախնական լսումների արդյունքում ավագանու որոշմամբ տալիս է գործունեության 
համաձայնություն։ Որոշման բացակայության դեպքում համայնքի կարծիքը 
համարվում է դրական։ 

Համայնքի բացասական կարծիքի դեպքում նախարարությունը չի քննարկում 
ընկերության հայտը։ Բացասական կարծիքը ևս պետք է հաստատվի համայնքի 
ավագանու որոշմամբ։ Միևնույն ժամանակ, բացասական կարծիքի ցանկացած այլ 
ձև, օրինակ, ստորագրահավաքը կամ ընկերության հայտի դեմ քվեարկությունը, 
օրինական չեն համարվում և հաշվի չեն առնվում։ 

 

Հանրային լսումների անցկացման սահմանված ընթացակարգը, թեև նախատեսում է 
համայնքի բնակչության տարբեր կարծիքների արտահայտման հնարավորություն 
ընկերության կոնկրետ գործունեության վերաբերյալ, այնուամենայնիվ, համայնքի 
բնակիչներին և տեղական վարչակազմին դնում է ոչ հավասար դիրքերի մեջ, քանի 
որ վարչակազմը կարող է ազդել ավագանու որոշումների վրա ։  

 
Ընդհանուր օրենսդրությունը թույլ է տալիս իրական սեփականատերերին հանդես 
գալ տարբեր անուններով գործող ընկերությունների անունից՝ գրեթե նույնական 
հայտերով միևնույն հանքավայրի շահագործման կամ ուսումնասիրության համար։ 
Այս իրավիճակում ազդակիր համայնքում, որի տարածքում գտնվում է հանքավայրը, 
նախնական հանրային լսումներ կարող են հայտարարվել բազմիցս։ 

Մինչդեռ բիզնեսը դիմում է մանիպուլյացիաների, օրինակ, նույն հանքավայրի 
հողակտորների անունները փոխում է հայտում, փոփոխություններ է մտցնում 
հետազոտական ծրագրի մեջ, հայտարարում է պաշարների վերագնահատման 
անհրաժեշտության մասին այն դեպքում, երբ նախկին հայտերում պաշարներն արդեն 
նշված էին և այլն։ Արդյունքում, համայնքի ներսու, խորանում են սոցիալական 
կոնֆլիկտները, տեղի է ունենում տեղական բնակչության բևեռացում, ինչը հասնում է 
անգամ ֆիզիկական գործողությունների և բարոյական ճնշման համայնքի անդամների 



 

 

միջև, որոնք ունեն հակադիր շարժառիթներ և տեսակետներ են 
հանքարդյունաբերական ոլորտից ստացվող շահույթի և ռիսկերի վերաբերյալ։ 

 

Պահանջվում են բարեփոխումներ, որոնք կապահովեն ազդակիր համայնքներում 
արդյունահանող ոլորտի գործունեության վերաբերյալ հանրային լսումների 
ընթացքում տեղական բնակչության լիարժեք մասնակցությունն ու իրավունքների 
պաշտպանությունը, որպեսզի համայնքի կարծիքը լսելի լինի և հաշվի առնվի։ 

Պահանջվում է բացառել տարբեր մանիպուլյացիաները, որոնք խախտում են 
տեղական բնակչության սահմանադրական իրավունքները, ինչպես նաև 
սահմանափակել նույն հանքավայրի համար ներկայացված հայտերի նախնական 
լսումների քանակն այն դեպքում, երբ արդեն առկա է համայնքի բացասական կարծիք 
և հիմնավորումներ։ 

Արդյունահանող ձեռնարկությունների աշխատակիցների և ազդակիր համայնքների 
տեղական բնակչության սոցիալական պաշտպանությունը պահանջում է հատուկ 
ուշադրություն՝ հաշվի առնելով, որ՝ 

• հանքարդյունաբերության ոլորտում աշխատանքն իր բնույթով պարունակում 
է ռիսկեր՝ կապված ծանր տեխնիկայի, վնասակար նյութեր պարունակող 
փոշու և այլ ռիսկային գործոնների ազդեցության հետ, ինչը պահանջում է 
պահպանել տեխնիկական անվտանգության որոշակի չափանիշներ 

• տեղի բնակչությունը ենթարկվում է հանքարդյունաբերական գործունեության 
ազդեցությանը, որը բացասաբար է ազդում առողջության, շրջակա 
միջավայրի, առօրյա գործունեության և կենսակերպի վրա։ 

Հաշվի առնելով, որ ապահովագրության համակարգը հիմնված է ընդհանուր 
պահանջների վրա և չի ներառում հանքարդյունաբերության ոլորտի 
առանձնահատկությունները, անհրաժեշտ է օրենսդրորեն մշակել հատուկ 
մեխանիզմներ ազդակիր համայնքների բնակչության առողջության և 
սեփականության ապահովագրության համար ՝  

 - տեղի բնակչության ապահովագրություն՝ ձեռնարկությունների արտադրական 
գործունեությունից ծագող տնտեսական, էկոլոգիական և սոցիալական վնասներից 
պաշտպանելու նպատակով 

- աշխատակիցների ապահովագրություն՝ անկախ նրանց բնակության վայրից 

- բժշկական ապահովագրություն՝ նախատեսելով բնակչության առողջության 
մշտական մոնիթորինգ և կանոնավոր բժշկական սպասարկում 

- ընկերության և ազդակիր համայնքի միջև պայմանագրային 
պարտավորություններում լիարժեք առողջապահական ծրագրերի պահանջների 
ընդգրկում, որոնք ուղղված են բնակչության խոցելի խմբերին, այդ թվում՝ կանանց, 
երեխաների և հաշմանդամություն ունեցող անձանց պաշտպանությանը։ 

 



 

 

Հանքարդյունաբերական ընկերությունների սոցիալ-էկոլոգիական ազդեցության 
ասպեկտները Սյունիքում՝ Կապան և Քաջարան խոշորացված համայնքներում,  

 

Կապան և Քաջարան խոշորացված համայնքները «Զանգեզուրի 
պղնձամոլիբդենային կոմբինատ» ՓԲԸ-ի և «Կապանի լեռնահարստացման 
կոմբինատ» ՓԲԸ-ի գործունեության ազդեցության ներքո են։ 

 
Կապան քաղաք, Սյունիքի մարզ, Հայաստան, լուսանկարը՝ «Էկոլուր»-ի 

 



 

 

 
Քաջարան քաղաք, Սյունիքի մարզ, Հայաստան, լուսանկարը՝ «Էկոլուր»-ի 

 

ԶՊՄԿ-ի գործունեությունը Քաջարանի պղնձամոլիբդենային հանքավայրում 

ԶՊՄԿ-ն շահագործում է Քաջարանի պղնձամոլիբդենային հանքավայրը՝ 550 միլիոն 
տոննա հանքաքարի պաշարներով և 421,2 հա տարածքով։ 2016 թվականից ԶՊՄԿ-ն 
տարեկան արդյունահանում է 22 միլիոն տոննա հանքաքար։ Հանքաքարի հիմնական 
տարրերը պղինձն ու մոլիբդենն են։ Բացի այդ, հանքաքարը պարունակում է ոսկի, 
արծաթ, ռենիում, սելեն, տելուր, բիսմուտ և ծծումբ։ 

Ձեռնարկությունն արտադրում է պղնձի հանքաքարեր և խտահանքեր, մոլիբդենի 
խտանյութ, ֆեռոմոլիբդեն և թրծած մոլիբդենի խտանյութ։ 

«Կապանի լեռնահարստացման կոմբինատ» ՓԲԸ-ն շահագործում է Շահումյանի 
բազմամետաղային հանքավայրը, որի տարածքը կազմում է 378,6 հեկտար, իսկ 
հանքաքարի պաշարները՝ 17 859,0 հազար տոննա։ Տարեկան թույլատրելի 
արդյունահանման ծավալը կազմում է 600,0 հազար տոննա հանքաքար։ 
Ընդերքօգտագործման թույլտվությունը նախատեսում է ոսկու, արծաթի, պղնձի, 
ցինկի և կապարի արդյունահանում։ Ուղեկցող տարրերի կազմում ընդգրկված են 
նաև կադմիումը, ինդիումը, տելուրը, սելենը, ծծումբը և գալլիումը։ Արդյունահանումն 
իրականացվում է փակ (ստորգետնյա) եղանակով։ Կապանի կոմբինատում 
վերամշակվում է նաև «Լիճքվազ» ընկերության կողմից մատակարարվող Լիճքվազ-
Թեյի ոսկու հանքավայրից ստացված հումքը։ 

Լիճքվազ-Թեյի հանքավայրը գտնվում է Սյունիքի մարզի Մեղրի քաղաքից 10-12 կմ 
հյուսիս-արևմուտք։ Մոտակայքում է գտնվում նաև Տերտերասարի ոսկու 

https://www.ecolur.org/hy/news/mining/15877/


 

 

հանքավայրը, որը Լիճքվազ-Թեյի հանքավայրի անմիջական շարունակությունն է և 
ունի նույն երկրաբանական-հանքաքարային կառուցվածքը1։ Լիճքվազ-Թեյի 
հանքավայրը տարեկան միջինում Կապանի կոմբինատին մատակարարում է մոտ 
150 000 տոննա հանքաքար։ 

Կապանի կոմբինատի ենթակառուցվածքը ներառում է նաև Գեղանուշի պոչամբարը, 
որը գտնվում է Գեղանուշ գյուղի տարածքում՝ Գեղանուշ գետի կիրճում։ 

Սյունիքի տարածաշրջանում հանքարդյունաբերական ձեռնարկությունների 
բազմամյա գործունեությունը հանգեցրել է Զանգեզուրի պղնձամոլիբդենային 
կոմբինատի և Կապանի հանքահարստացման կոմբինատի ազդեցության 
շարունակական աճին այն համայնքների տնտեսական և սոցիալ-էկոլոգիական 
վիճակի վրա, որտեղ ակնհայտորեն դրսևորվում են ոլորտին բնորոշ 
առավելություններն ու ռիսկերը։ Անշուշտ, աշխատատեղերի ապահովումը, ինչպես 
նաև ձեռնարկությունների աշխատակիցների աշխատավարձերը, որոնք 
գերազանցում են Հայաստանում սահմանված նվազագույն աշխատավարձի չափը,  
խթան են այն ընտանիքների համար, որոնց անդամներն աշխատում են այդ 
ձեռնարկություններում։ Սակայն բնակչության մյուս մասը, որը կրում է աղտոտման 
ռիսկերի բեռը, բախվում է շրջակա միջավայրի բացասական գործոններով 
պայմանավորված հիվանդություններին, գյուղատնտեսական արտադրանքի 
իրացման դժվարություններին, ինչպես նաև գյուղատնտեսական հողերի կորստին, 
չի ստանում պատճառված վնասներին համարժեք փոխհատուցում։ 

Շրջակա միջավայրի աղտոտման մոնիթորինգն իրականացնում է ՀՀ շրջակա 
միջավայրի նախարարության «Հիդրոօդերևութաբանության և մոնիթորինգի 
կենտրոն» ՊՈԱԿ-ը։ 2022 թվականի տվյալների համաձայն (վերջին տվյալները, որոնք 
ներկայացված են պաշտոնական կայքում)՝ Կապան և Քաջարան համայնքներում 
հանքարդյունաբերության ազդեցության գոտիներում իրականացված հողի 
նմուշների վերլուծությունները ցույց են տալիս տարբեր աստիճանի 
թունավորություն ունեցող տարրերի՝ մկնդեղի, կապարի, նիկելի, քրոմի, ցինկի, 
պղնձի և վանադիումի թույլատրելի նորմերի գերազանցում (տես՝ Աղյուսակ 1)։ 

Աղյուսակ 1 

քաղաք վանադիում պղինձ ցինկ   քրոմ  նիկել մկնդեղ կապար 
Կապան 1․1-2․2 107․7-213․

3 
7 ․ 7-

23․7 

1 ․7-15

․7  

9․3-17 6․5-12 1․5-10․7 

Քաջարան  1․5-1․6 230․3-966․
0 

6 ․ 3-

18․5 

1 ․ 7-7 ․
0 

7 ․0-7 ․
3 

10․0-11․5 1․6 

  
Օրենսդրությամբ նախատեսված են հանքարդյունաբերական ընկերությունների 
կողմից իրականացվող սոցիալական և բնապահպանական վճարումներ։ Որոշ 
պարտավորություններ ամրագրված են նաև սոցիալ-կորպորատիվ 
պատասխանատվության շրջանակում կնքված պայմանագրերում։ Աղյուսակ 2-ում 
ներկայացված են «Զանգեզուրի պղնձամոլիբդենային կոմբինատ» ՓԲԸ-ի, «Կապանի 



 

 

լեռնահարստացման կոմբինատ» ՓԲԸ-ի և «Լիճքվազ» ՓԲԸ-ի սոցիալական և 
բնապահպանական վճարումները, որոնք վերցված են Հայաստանի Արդյունահանող 
ճյուղերի թափանցիկության նախաձեռնության (ԱՃԹՆ) 2023թ․ 
կազմակերպությունների  ներկայացված հաշվետվություններից և   ՀՀ ԱՃԹՆ 2025թ. 
զեկույցի նախագծից6։ 
Աղյուսակում ներկայացված են նաև ձեռնարկություններում զբաղվածության և 
աշխատակիցների թվաքանակի վերաբերյալ տվյալները, այդ թվում՝ տեղական 
բնակիչների ներգրավվածությունը։ Աղյուսակում նշված «Լիճքվազ» ՓԲԸ-ն հումք է 
մատակարարում Կապանի լեռնահարստացման կոմբինատին։ Ինչպես երևում է, 
«Լիճքվազ» ընկերությունը բնապահպանական և սոցիալական աջակցություն է 
ցուցաբերում Մեղրի համայնքին, որի տարածքում գործում է ձեռնարկությունը։ 
Աղյուսակ 2 

 

Կազմ
ակեր
պությ
ան 
անվա
նումը, 
հանք
ավայր
ը  

Կազմակերպ
ությունում 
զբաղվածներ
իում  թիվը 

Հաշվետ
ու 
տարում 
վճարվ
ած 
բնօգտա
գործմա
ն 
վճարը, 
դրամ 

Վճարված 
ռոյալթին, 
դրամ  

Շրջակա 
միջավայ
րի 
պահպան
ության 
դրամագլ
խի 
համալրո
ւմ, դրամ 

Մշտադ
իտարկո
ւմների 
իրական
ացման 
վճար, 
դրամ 

Հողի 
հարկ, 
դրամ 

Հողամ
ասի 
վարձ
ակալո
ւթյան 
վճար 
դրամ 

Կազմակերպությունների  
ընդերքօգտագործման 
պայմանագրերով ազդակիր 
համայնքի սոցիալ-
տնտեսական զարգացման 
ոլորտում ստանձնած 
պարտավորություններ, 
ընկերությունների կողմից 
համայնքներին կատարած 
նվիրատվություններ, 
նվիրաբերություններ կամ 
այլ ձևով կատարած 
անհատույց օտարումներ,  
կնքված սոցիալ-
տնտեսական 
համագործակցության 
ցության հուշագրեր, դրամ 

«ԶԱՆ
ԳԵԶՈ
ՒՐԻ 
ՊՂՆՁ
ԱՄՈԼ
ԻԲԴԵ
ՆԱՅԻ
Ն 
ԿՈՄԲ
ԻՆԱՏ» 
ՓԲԸ, 
Քաջա
րանի 
պղնձ
ամոլի
բդենա
յին 
հանք
ավայր 

 2023թ․ 
4612հոգի, 
որից 4240-ը 
Սյունիքի 
մարզից 
2024թ․4667 
հոգի   

2023թ․ 
՝ 40 
977 77
1։ 
2024թ՝ 
40 631 
000։ 

2023թ․՝ 40 
999 437 670։ 
2024թ․՝ 
52 655 893 ։ 

 2023թ․ 19 
434 939։ 
2024թ․19 
435 000։ 

2023թ․՝ 
2 757 18
7։ 
2024թ․՝ 
2 
757 000։ 

2023թ․՝ 1․ 
Քաջարա
ն՝ 6 
432 517։ 
2․ 
Գորիս՝27 
800։ 
3․Սիսիա
ն՝ 24 300։ 
4․ 
Կապան՝ 
2 904 810։  
2024թ․՝ 
գումարայ
ին 
10 519 000
։ 

2023թ․ 

1․Քաջ
արան՝ 
108 
105 17
0, 
2․Կա
պան՝ 
551 
482 00
0։ 
2024թ․՝ 
699 13
7 000 

  2023թ․ Ոչ ֆինանս 
ական՝  
1․Աջակցություն պաշտպ- 
անության ոլորտին՝ 
արժեքային 519 938 750, 
 2․ Քաջարան և Կապան 
համայնքների բնակիչներ 
ի ուղևորափոխադրու 
մներ՝163 046 260, 
 3․Քաջարանի 
աղբահանություն, 
քաղաքում վերանորոգ 
ման աշխատանքներ, 
մշակութային միջոցառ 
ումներ՝56 378 980, 
4․ Կապանում 
վերանորոգման 
աշխատանքներ, 
ասֆալտապատում՝349 
216 300 ։ 

 
6 https://www.eiti.am/en/National%20Reports/EITI%20%206th%20National%20Report%20for%202023-2024  

https://www.eiti.am/en/National%20Reports/EITI%20%206th%20National%20Report%20for%202023-2024


 

 

Ֆինանսական՝ 
1․ Կապանի 
արտաբյուջետային հաշվին 
փոխանցում՝ 2 500 000։ 
2․ Քաջարանի համայնքա- 
պետարանի  
աշխատակազմին  4 885 870 
դրամային արժեքով 
ամոնյակայաին սելիտրայի, 
մետաղական խողովակի, 
ցանկապատման 
ցանցի, մրգի տրամադրում 
 
2024թ․ 
2․ Քաջարանում՝ 
փողոցային լուսավորության 
ապահովում՝ 1 798 000։ 
 3․ Տոնական ձևավորում՝ 76 
879 000, 
 4․Օժանդակում 
տեխնիկական 
սարքավորումներով, 
ապրանքնրով՝  5 047 000։ 
5․Կապանում՝  
մարզադաշտի 
վերանաորոգում, 
գյուղական համայնքների 
տների վերանորոգում 125 
720 000,  
6․․Շինարարական 
աշխատանքների 
օժանդակություն՝241 591 
000,   
7․Կապանում և  
Քաջարանում՝ ամանորյա 
նվերներ համայնքի 
երեխաներին՝ 43 727 000։։ 
 8․Համայնքի բնակիչների 
ուղևորափոխադրումներ՝ 
213 296 000։ 

«Կապ
անի 
լեռնա
հարս
տացմ
ան 
կոմբի
նատ» 
ՓԲԸ, 
Շահու
մյանի 
ոսկի-
բազմ
ամետ

2023թ․ 761 
հոգի, որից 
706-ը 
մարզից 
2024թ․792 
հոգի   

2023թ․ 
՝ 
739 23
0։ 
2024թ․
՝ 
852 00
0 000։ 

2023թ․ 2 
327 645 285 
2024թ․՝ 
1 302 561։ 

2023թ․՝ 6 
868 585։ 
2024թ․՝ 
6 869 000։ 

2023թ․՝ 
2 428 17
5։  
2024թ․՝ 
2 428 00
0։ 

2023թ․՝ 
Կապանի
ն՝ հողի 
հարկ 
2276610 ։ 
2024թ․՝ 
գումարայ
ին՝2 415 0
00։ 
 

2023թ․․
՝ 
Կապ
անին 
հողի 
վարձ
ակալո
ւթյուն՝ 
113 39
1 288 
դրամ։ 
2024թ․
՝ 

2023թ․՝ Կապան համայնքի 
հետ կնքված սոցիալ-
տնտեսական 
համագործակցության 
ցության  
(CHK11-1-65) հուշագրի 
շրջանակներում՝ 
1․Ֆինանսական՝ 58 000 000 
(Լեռնագործների 16 
հասցեում ՆՈՒՀ-ի շին. 
աշխատանքների համար); 
2․ Նույն հուշագրի 
շրջանակներում ոչ 



 

 

աղայի
ն 
հանք
ավայր 
 

113 39
1 000 

առևտրային   և 
իրավաբանական և 
ֆիզիկական անձանց 
նվիրատվություններ, կամ 
այլ ձևով կատարված 
անհատույց օտարումներ՝ 
130 701 074  (3 437 000դրամ՝ 
Գեղանուշ-Կապան-
Գեղանուշ 
տրանսպորտային ծախսեր՝ 
Գեղանուշի բնակիչների 
համար, 600 000 դրամ ՝ 
ՀԱՊՀ հիմնադրամի 2-րդ 
մասնաշենքի նորոգման 
նախագծի կազմում, 15 200 
000 դրամ՝ Սոցիալական 
թիվ 10 ՆՈՒՀ ՀՈԱԿ 
կարիքների համար գույքի 
մատակարարում․2 000 000 
դրամ՝ Կապանի ԲԿ-ին 
արյան XN-330վերլուծիչի 
ձեռք բերման օգնություն 
՝2 400 000 դրամի 
աջակցություն պատերազմի 
մասնակիցներին ․․․․․ )։ 
 
2024թ․՝ Կապան համայնքի 
հետ կնքված սոցիալ-
տնտեսական 
համագործակցության 
հուշագիր՝ 
40 000 000 դրամի չափով։ 
 
  

«ԼԻՃՔ
ՎԱԶ» 
ՓԲԸ, 
Լիճքվ
ազ-
Թեյի 
հանք
ավայր 

2023թ՝ 95 
հոգի, որից 
50-ը մարզից 
2024թ․՝ ՝ 116 
հոգի 

2023թ՝
153 01
8 
2024թ՝ 
0 

2023թ․՝ 1 
373 092 330։ 
2024թ․՝ 
1 302 561։ 

2023թ․՝ 1 
453 947։ 
2024թ․՝ 
1 454 000։ 

2023թ․՝ 
827 632։ 
2024թ․՝ 
828 000։ 

2023թ․՝ 
Մեղրի 
համայնք
ին  
վճարել է 
7 
951դրամ 
հողի 
հարկ,  
2024թ․՝ 
գումարայ
ին՝ 8 000։ 
 

2023թ․՝ 
Կապ
ան 
համայ
նքին 
վճարե
լ է 113 
391 
288 
դրամ 
2024թ․
՝ 
11 867 
000 

2023թ․՝Մեղրու 
գանձապետա 
կան բաժանմունքին է 
փոխանցել 8 845 500 դրամ, 
համայնքին է տրամադրել 11 
859 472 դրամ արժեքով 
մեքենա և շինանյութեր, 4 
անձի ցուցաբերել է 1 143 000 
դրամի  օգնություն, Մեղրի 
համայնքի զարգացման 
ֆոնդին հատկացրել է ՝ 
300 000 դրամ գումար։ 
2024թ․՝ Ֆինանասկան 
միջոցները փոխանցվել են 
Ավետիս բարեգործական 
հիմնադրամին, որն էլ  
եռակողմ պայմանգրերի 
համապատասխան 18 571 
000 դրամ գումարի չափով  ոչ 
ֆինանասկան ներդրում է 
կատարել Մեղրու 



 

 

համայնքում, ինչպես նաև  
պատրաստել ցուցանակ՝  
925 000 դրամ․ 

 

 

 

 

 

  

Կազմակե
րպության 
անվանու
մը, 
հանքավա
յրը  

Կազմակեր
պությունու
մ 
զբաղվածն
երիում  
թիվը 

Հաշվետու 
տարում 
վճարված 
բնօգտագո
րծման 
վճարը, 
դրամ 

Վճարված 
ռոյալթին, 
դրամ  

Շրջակա 
միջավայ
րի 
պահպա
նության 
դրամագլ
խի 
համալրո
ւմ, դրամ 

Մշտադի
տարկում
ների 
իրական
ացման 
վճար, 
դրամ 

Հողի հարկ, 
դրամ 

Հողամ
ասի 
վարձ
ակալո
ւթյան 
վճար 

Սոցիալ-
տնտեսական 
զարգացման 
ոլորտում 
ստանձնած 
պարտավորությու
նները ըստ ՇԱԹՎ-
ի   
 

«ԶԱՆԳԵԶ
ՈՒՐԻ 
ՊՂՆՁԱՄ
ՈԼԻԲԴԵ
ՆԱՅԻՆ 
ԿՈՄԲԻՆ
ԱՏ» ՓԲԸ, 
Քաջարան
ի 
պղնձամոլ
իբդենայի
ն 
հանքավա
յր 

4612հոգի, 
որից 4240-
ը Սյունիքի 
մարզից  

40 977 771 40 999 437 
670 

19 434 
939 

2757187 1․ 
Քաջարան՝ 
6 432 517 
2․ 
Գորիս՝27 80
0 
3․Սիսիան՝ 
24 300 
4․ Կապան՝ 
2 904 810։  

1․Քաջ
արան՝ 
108 
105 17
0, 
2․Կապ
ան՝ 
551 
482 00
0։ 

1․Քաջարանում՝ 
Փողոցային 
լուսավորության 
ապահովում 1,798 
000 դրամ, 
տոնական 
ձևավորում 76,879 
000,  Օժանկում 
տեխնիկական 
սարքավորումներ
ով, ապրանքնրով 
5,047000,․ 

 2․Կապանում՝ 
  --մարզադաշտի 
վերանաորոգում,  
-գյուղական 
համայնքների 
տների 
վերանորոգում՝ 
125 720 000, 
 - Շինարարական 
աշխատանքների 
օժանդակություն 
241,591000,   
3․ Կապանում և  
Քաջարանում՝ 



 

 

    --Ամանորյա 
նվերներ 
համայնքի 
երեխաներին 
43,727 000, 
- համայնքի 
բնակիչների 
ուղևորափոխադր
ումներ 213,296 000 
  

«Կապանի 
լեռնահար
ստացման 
կոմբինա
տ» ՓԲԸ, 
Շահումյա
նի ոսկի-
բազմամե
տաղային 
հանքավա
յր 

761 հոգի, 
որից 706-ը 
մարզից 

739 230 2 327 645 
285 

6 868 585 2 428 175  Կապանին՝ 
հողի հարկ 
2276610 
դրամ։ 

Կապ
անին 
հողի 
վարձ
ակալո
ւթյուն՝ 
113 
391288 
դրամ։ 

Կապան համայնքի 
հետ կնքված 
սոցիալ-
տնտեսական 
համագործակցութ
յան հուշագիր 
40 000 000 դրամ  

«ԼԻՃՔՎԱ
Զ» ՓԲԸ, 
Լիճքվազ-
Թեյի 
հանքավա
յր 

95 հոգի, 
որից 50-ը 
մարզից 

153 018 1 373 092 
330 

1 453 947 827 632 Մեղրի 
համայնքին 
վճարել է 
7951դրամ 
հողի հարկ, 
բնապահպ
անական 
վճարների 
վճարումներ
ի ուշացման 
համար 
ենթարկվել 
է 23 
746 540 
տուգանքի։ 

 Ֆինանասկան 
միջոցները 
փոխանցվել են 
Ավետիս 
բարեգործական 
հիմնադրամին, 
որն էլ  եռակողմ 
պայմանգրերի 
համապատասխա
ն ոչ ֆինանասկան 
ներդրում է 
կատարել Մեղրու 
համայնքում - 
18,571դրամ, 
Ցուցանակի 
պատրաստում 925 
դրամ․  

 
 
Ինչպես երևում է աղյուսակից, ձեռնարկությունների կողմից իրականացվող 

վճարումներն ուղղվում են երեք հիմնական ուղղություններով՝ պետական բյուջե, 



 

 

համայնքի բյուջե, իրավաբանական և ֆիզիկական անձանց, այդ թվում՝  

հիմնադրամներին, առողջապահական և կրթական հաստատությունների  համար։ 

 

Այսպիսով, համայնքը ստանում է վարձակալության վճար, 2 % ռոյալթի, ինչպես նաև 

սոցիալական և բնապահպանական ծրագրերի աջակցություն բնապահպանական 

վճարումների շրջանակում՝ համաձայն «Ընկերությունների կողմից վճարվող 

բնապահպանական հարկի նպատակային օգտագործման մասին» ՀՀ օրենքի 7։ Ինչ 

վերաբերում է մյուս վճարումներին, ապա որոշ դեպքերում սոցիալական 

նշանակություն ունեցող միջոցների բաշխումը չի արտացոլվում ներկայացված 

տվյալներում։ 

 
 
Զանգեզուրի պղնձամոլիբդենային կոմբինատի և Կապանի լեռնահարստացման 
կոմբինատի նոր ծրագրերի սոցիալ-էկոլոգիական ասպեկտները 

«Կապանի լեռնահարստացման կոմբինատ» ՓԲԸ-ն նախատեսում է կոմբինատի 
արտադրողականությունը բարձրացնել տարեկան 600 հազար տոննայից մինչև 1 
միլիոն տոննա։ Արտադրական հզորությունների աճը կապված է ամբողջ 
ենթակառուցվածքների ընդլայնման հետ։ 

 

 
7 https://www.arlis.am/hy/acts/55110  

https://www.arlis.am/hy/acts/55110
https://www.arlis.am/hy/acts/55110


 

 

Գեղանուշի պոչամբարն ու Գեղանուշ գյուղը, Սյունիքի մարզ, Հայաստան, լուսանկարը՝ «Էկոլուր»-ի 

Ըստ հայտի՝ նախատեսվում է վերակառուցել Գեղանուշի պոչամբարը՝ ավելացնելով 
նրա տարողականությունը, ինչպես նաև վերանորոգել այն թունելը, որով հոսում է 
Գեղանուշ գետը։ Ընկերության նախնական հայտի վերաբերյալ առաջին հանրային 
լսումները8 տեղի ունեցան 2025 թվականի հուլիսի 3-ին՝ Կապան քաղաքում։ 

 

 
Հանրային լսումներ Կապանում, 2025 թ. հուլիսի 3, լուսանկարը՝ «Էկոլուր»-ի 

 

Գեղանուշի պոչամբարը զբաղեցնում է 32 հեկտար տարածք։ Լցված ծավալը կազմում 
է 8,3 միլիոն խմ, իսկ հաշվարկված ծավալը՝ 11,7 միլիոն խմ։ Նախատեսվող 
վերակառուցումից հետո պոչամբարի ծավալը կաճի մինչև 17,4 միլիոն խմ։ 

Գեղանուշի պոչամբարի վիճակը միշտ մտահոգություն է առաջացրել տեղի 
բնակիչների շրջանում, հատկապես Գեղանուշ և Գոմարան գյուղերում, որոնք 
գտնվում են պոչամբարի հարևանությամբ։ Շրջակա միջավայրի և առողջության 
անվտանգությունն անհրաժեշտ պայման է կայուն զարգացման և տնտեսական, 
էկոլոգիական ու սոցիալական օգուտների ապահովման համար, որոնց 
բացակայությունը  տեղի բնակչության հիմնական մտահոգություններից է։ 

Բնակիչների նշած խնդիրների թվում են առողջական վիճակի վատթարացումը, 
պոչամբարի վերանորոգման աշխատանքների բացակայությունը, տեղական 
գյուղատնտեսական արտադրանքի ոչ մրցունակ լինելը, աղտոտման հետևանքների 
վերաբերյալ վստահելի տեղեկատվության բացակայությունը, վնասների 
փոխհատուցման մեխանիզմների բացակայությունը։  

Լսումների ընթացքում Կապանի տեղական ինքնակառավարման մարմնի 
ներկայացուցիչները հայտարարել են ընկերության սոցիալ-կորպորատիվ 
պատասխանատվության մասին։ «Պոչամբարը համարում ենք բարձր ռիսկային 
օբյեկտ և ցանկանում ենք,  որպեսզի բոլոր ռիսկերը գնահատվեն և ի սկզբանե 
կանխարգելվեն», - հայտարարել է Կապան համայնքի ղեկավար Գևորգ Պարսյանը։ 

Համայնքային իշխանությունները համարում են, որ եթե ընկերությունը 
բարձրացնում է իր արտադրողականությունը, ապա աճում է նաև շրջակա 
միջավայրի վրա ազդեցությունը, հետևաբար, անհրաժեշտ է մեծացնել համայնքում 
սոցիալական ծրագրերի ֆինանսավորումը։ Անհրաժեշտ է նաև ընդլայնել 
համագործակցությունն այլ կազմակերպությունների հետ, որոնք աշխատում են 
տարբեր ոլորտներում։ 

Ընկերության ներկայացուցիչները վստահեցրել են, որ պոչամբարի նախատեսվող 
վերակառուցումը հնարավորություն կտա ապահովել անվտանգության երաշխիք 
ռիսկերի նկատմամբ մինչև 2038 թվականը։ 

Հանրային լսումների արդյունքում  Կապան համայնքի ավագանին 2025 թվականի 
օգոստոսի 12-ի N 84-Ա որոշմամբ՝ 22 կողմ ձայներով, նախնական համաձայնություն 
է տվել «Կապանի լեռնահարստացման կոմբինատ» ՓԲԸ-ի հարստացուցիչ 
ֆաբրիկայի՝ մինչև 1 միլիոն տոննա արտադրողականության ավելացման, 
Գեղանուշի պոչամբարի վերակառուցման և Գեղանուշ գետը տեղափոխող թունելի 
վերանորոգման նախագծերին։  

Նույն օրը Կապանի ավագանին N 99-Ա և N 98-Ա որոշումներով համաձայնություն է 
տվել  Կապան համայնքի  Գեղանուշ գյուղի Հղեն այգ թաղամաս 12 և թաղամաս 3 

հասցեում գտնվող, պետական սեփականություն հանդիսացող 5․066 հեկտար և 0․72 
հեկտար մակերեսով հողամասերն առանց մրցույթի կառուցապատման իրավունքով 
մինչև 2050 թվականի ապրիլի 1-ը «Կապանի լեռնահարստացման կոմբինատ» ՓԲԸ-
ին տրամադրելուն՝ որպես պոչամբարի սպասարկման հողամաս՝ սահմանելով  մեկ 
հեկտար հողամասի համար 1 033 690 (մեկ միլիոն երեսուներեք հազար վեց հարյուր 
իննսուն) ՀՀ դրամ տարեկան վարձավճար: 

Ընկերության հայտը ներկայում քննվում է ՀՀ շրջակա միջավայրի նախարարության 
«Շրջակա միջավայրի վրա ազդեցության փորձաքննական կենտրոն» ՊՈԱԿ-ում։ 

 

«Զանգեզուրի պղնձամոլիբդենային կոմբինատ» ՓԲԸ 



 

 

 
Արծվանիկի պոչամբար, Սյունիք, Հայաստան, լուսանկարը՝ «Էկոլուր»-ի 

«Զանգեզուրի պղնձամոլիբդենային կոմբինատ» ՓԲԸ-ի կողմից շահագործվող 
Արծվանիկի պոչամբարի ընդլայնման հարցը դիտարկվում է ավելի քան 10 տարի։ 
Խնդիրը նրանում է, որ պոչամբարի նոր տարածքն ընդգրկում է բնակավայրեր, 
որտեղ բնակիչները հիմնականում զբաղված են գյուղատնտեսական 
աշխատանքներով։ Դրանք են Արծվանիկ, Չապնի, Սևաքար, Աճանան և Բարգուշատ 
գյուղերը։ 

2024թ. նոյեմբերի 18-ին Կապան քաղաքում տեղի է ունեցել «Զանգեզուրի 
պղնձամոլիբդենային կոմբինատ» (ԶՊՄԿ) ՓԲԸ-ի կողմից նախատեսվող 
գործունեության՝ «Արծվանիկի պոչամբարի ընդլայնման նախագծի» 
աշխատանքների վերաբերյալ առաջին հանրային քննարկումը, որի շրջանակում 
քննարկվել են Արծվանիկի պոչամբարի ընդլայնման հետ կապված հարցերը, 
կոմբինատի գործունեությանն առնչվող խնդիրներն ու լուծումները, առաջարկները, 
ԶՊՄԿ-ի կողմից իրականացվող սոցիալական ու առողջապահական ծրագրերը: 

Ըստ Կապանի համայնքապետարանի պաշտոնական կայքում հրապարակված 
հասարակական լսումների արձանագրության՝ Արծվանիկի պոչամբարի 
ընդլայնման նախագիծը ներկայացրել է «Զանգեզուրի պղնձամոլիբդենային 
կոմբինատ» ՓԲԸ-ի կայուն զարգացման գծով տնօրենի տեղակալ Ասյա Ղազարյանը: 
Նա նշել է, որ անհրաժեշտություն կա ընդլայնելու Արծվանիկի պոչամբարը, քանի որ 
ԶՊՄԿ-ն 2016թ. ընդլայնել է իր արտադրողականությունը տարեկան մինչև 22 միլիոն 
տոննայի չափով:  

Պոչամբարի նախագծային ծավալը 325 միլիոն խմ է։ Նախատեսվում է ավելացնել ևս 
238 միլիոն խմ, որպեսզի հնարավոր լինի մինչև 2041 թվականը տրված 

թույլտվության շրջանակներում իրականացնել պոչանքի տեղադրում։ 
Նախատեսվում է նաև կառուցել երեք ափապաշտպան պատվար: Նախատեսված է 
լինելու 0,43 շերտ կամ 9 բալ երկրաշարժի համար։ Արծվանիկ գետի հունի 
տեղափոխման համար նախատեսվում է կառուցել մոտ 6 կմ երկարությամբ 
երկաթբետոնե ջրանցք։ Այն տարածվելու է Արծվանիկ գետի հունից դեպի Արծվանիկ 
գյուղ ընկած հատվածից բոլոր ջրավազանները։ Վերցնելով նաև Արծվանիկ գետի 
հիմնական հոսքը՝ այն ուղորդելու է դեպի Աճանան գյուղի վերև գտնվող տեղամաս։ 
Այս հատվածում նախատեսվում է կառուցել ջրահեռացման թունել։ Ջրահեռացման 
թունելը վերջում միանալու է նոր նախատեսվող ջրամբարին։ Ջրամբարի 
նպատակային նշանակությունը գյուղատնտեսական է, ջրերն օգտագործվելու են 
ոռոգման համար։ 

Բնակիչների արձագանքը հակասական է։ «Վերջին երեք տարիների ընթացքում 
Չափնի գյուղում չորանում են ընկուզենու ծառերը, մոտ հինգ տարի առաջ թթի 
ծառերն են չորացել, մեղուների մեղվատվությունն է ահագին պակասել, այգիների՝ 
բերքատվությունը», - բողոքել են բնակիչները լսումների ժամանակ։  «Այսօր 
զարգացումը միայն մեկ ուղղությամբ է՝ հզորության մեծացումով։ Այսպես 
շարունակելով՝ 10-15 տարի եմ ես տալիս։ Ու եթե նախկինում տարեկան 
արտադրողականությունը 9 միլիոն տոննա էր, այսօր՝ 22-23 միլիոն տոննա։ Պետք է 
մետալուրգիական գործարան կառուցել, մշակել պղնձի և մոլիբդենի խտանյութեր և 
արդյունահանել մնացած կրիտիկական մետաղներ։ Անհրաժեշտ է այլընտրանք», - 
կարծում են բնակիչները։ 

Սակայն մինչ այժմ այլընտրանքային նախագծեր չեն դիտարկվում։ Որպես 
ժամանակավոր միջոց, կոմբինատը ֆիզիկական անձանց ամսական վճարում է 40 
000 դրամ։ 
 
Իրական փոխհատուցման փոխարեն, որը կարող էր ամրագրվել օրենքով, Կապան 
համայնքի ազդակիր գոտու բնակչությունը ստանում է բարեգործական 
աջակցություն, որը կրում է ոչ կայուն բնույթ և կախված է ընկերության բարի կամքից։ 
 
Ինչպես կանխատեսվում էր, ԶՊՄԿ-ի շրջակա միջավայրի վրա ազդեցության 
գնահատման (ՇՄԱԳ) հայտը ստացել է ՀՀ շրջակա միջավայրի նախարարության 
դրական եզրակացությունը (տես 274-րդ համարը):  
 
Փորձաքննական եզրակացության մեջ նշված է, որ «Զանգեզուրի 
պղնձամոլիբդենային կոմբինատ» ՓԲԸ-ն կորպորատիվ սոցիալական 

պատասխանատվության շրջանակներում ստանձնում է տարեկան 2․100․000․000 ՀՀ 
դրամ գումարի պարտավորություն կրթության, մշակույթի, սպորտի, 
քաղաքաշինության, գյուղատնտեսության, հանրային տրանսպորտի, 
բնապահպանության, առողջապահության, համայնքի բնակիչներին սոցիալական 
աջակցության ոլորտներում՝ պահպանելով այդ թվում Արծվանիկ, Չապնի, Սևաքար, 
Ըրկենանց և Աճանան բնակավայրերի բնակիչներին դրամական աջակցության 
շարունակական տրամադրումը։ 

ՀՀ շրջակա միջավայրի նախարարությունը դրական եզրակացությունը տվել է 15 
փորձաքննական պահանջների պարտադիր կատարման պայմանով։ Ըստ 
առաջադրված պահանջների՝ «Զանգեզուրի պղնձամոլիբդենային կոմբինատ» ՓԲԸ-ն 
պետք է ապահովի ազդակիր բնակավայրերում նախատեսված սոցիալական 
ծրագրերի իրականացումը, պոչամբարի անվտանգ շահագործում, վերահսկում և 
մոնիթորինգ, բացառի կեղտաջրերի արտահոսքը և բացթողումն Աճանան գետ, 
բացառի Արծվանիկ գետի ջրերի ներհոսը պոչամբար։ 
 
Փորձաքննության գործընթացում պարզվել է, որ Արծվանիկի պոչամբարի 
ընդլայնման տարածքից շուրջ 15 հեկտար մակերեսով հատվածը «Հայանտառ» 
ՊՈԱԿ-ի կառավարման ներքո գտնվող պետական սեփականության անտառային 
հողեր են, ինչի համար առաջարկվել է փոխհատուցման միջոցառում։ Ըստ 
փորձաքննական պահանջի՝ ընկերությունը պետք է «Հայանտառ» ՊՈԱԿ-ի հետ կնքի 
վնասի փոխհատուցման պայմանագիր՝ տարածքի առնվազն եռապատիկի չափով 
կատարելով անտառապատման աշխատանքներ։ Արծվանիկի պոչամբարի 
շահագործման ավարտից հետո ռեկուլտիվացիոն աշխատանքների արժեքը 
գնահատվել է 19 միլիարդ դրամ։ 
 
Չեխական «Առնիկա» ոչ կառավարական կազմակերպության, հայաստանյան 
«Համայնքային համախմբման և աջակցության կենտրոն» ՀԿ-ի  և «Էկոլուր» 
տեղեկատվական ՀԿ-ի Կապան և Քաջարան համայնքներում աշխատանքի փորձը 
ցույց է տվել, որ սոցիալ-էկոլոգիական ոլորտում բարեփոխումները պահանջում են 
ոչ միայն օրենսդրական փոփոխություններ, այլև տեղական բնակչության, բիզնեսի և 
պետության ամբողջական գիտակցական գործունեության փոփոխություն։ 

Անհրաժեշտ է քայլ առ քայլ անցում դեպի «կանաչ» վերափոխում՝ կրթական-
դաստիարակչական, էկոլոգիական և այլ հատուկ ծրագրերի միջոցով։ Նման 
ծրագրերի արդյունավետությունը կարող է զգալիորեն բարձրացվել, եթե 
հասարակական կառույցները համագործակցեն պետական պատասխանատու 
կառույցների, բիզնեսի և միջազգային հեղինակավոր հանրության հետ։ 

Անհրաժեշտ է հստակ գործողությունների ծրագիր և ճանապարհային քարտեզ, որը 
համապատասխանում է ազգային շահերին և միջազգային 
քաղաքականություններին՝ ուղղված կայուն զարգացման ամրապնդմանը և գլոբալ 
էկոլոգիական առաջնահերթություններին հասնելուն բոլոր մակարդակներում, այդ 
թվում՝ համայնքների և տեղական բնակչության մակարդակով։ 


